
Visoki  predstavnik  donio
privremenu odluku o Mostaru
Visoki predstavnik, Paddy Ashdown, u petak je donio Odluku
kako bi uvjerio građane Mostara da se neće donositi nikakve
odluke o uređenju grada koje bi mogle prejudicirati provedbu
sporazuma o Mostaru na osnovu Wintersteinovog izvještaja.

Ova odluka se donosi iz predostrožnosti, i privremenog je
karaktera.  Odluka  spriječava  potencijalnu  zloupotrebu  javne
imovine  i  resursa  na  štetu  građana  Mostara  i  budućeg
jedinstvenog  grada.

Odluka

zamrzava bilo kakvu daljnju dodjelu zemljišta od strane
gradskih  općina  Mostar  Jug,  Mostar  Jugozapad,  Mostar
Zapad, Mostar Jugoistok, Mostar Sjever i Mostar Stari
Grad;
zamrzava  bilo  kakva  daljnja  imenovanja  u  postojećoj2.
gradskoj upravi; i

zamrzava svaki daljnji prenos javne imovine,3.

do donošenja odluke o budućnosti Mostara. Ova odluka se mora
donijeti  do  kraja  januara,  šest  mjeseci  prije  oktobarskih
izbora.

“Ne moram vam naglašavati da je trenutna situacija u Mostaru
gora  od  neprihvatljive,”  rekao  je  Visoki  predstavnik
novinarima u Mostaru u petak. “To je otvorena rana koja može
zatrovati cjelokupno političko tkivo ove zemlje, što se već
dogodilo  u  prošlosti.  Postojeći  aranžmani  ne  ispunjavaju
potrebe građana Mostara u veoma praktičnom smislu. Uslijed
političke  situacije,  građani  nemaju  odgovarajuće  škole,
bolnice, uslugu odvoženja smeća, sportske objekte – sve one
usluge koje bi trebao pružati jedan moderan evropski grad.” 

Visoki predstavnik je pomenuo da “kontinuirana podjela Mostara
predstavlja prepreku za BiH na njenom putu prema Evropi,” te
naglasio  da  će  predložena  međunarodna  konferencija  o
investiranju koja će se održati u gradu Mostaru, a kojom će
predsjedavati član Predsjedništva BiH, Dragan Čović, kao i
ceremonija otvaranja obnovljenog Starog mosta u julu, koju će
voditi Sulejman Tihić kao predsjedavajući Predsjedništva BiH,
neće imati smisla ukoliko se ne riješi osnovno pitanje podjele
grada.

Visoki  predstavnik  je  rekao  da  izvještaj  koji  mu  je
prezentirao  predsjednik  Komisije  o  Mostaru,  Norbert
Winterstein, predstavlja pravedan kompromis koji nudi najbolji
put naprijed. U narednih nekoliko sedmica, uz konsultacije sa
svim uključenim stranama, Visoki predstavnik će nastojati da
riješi  dva  pitanja  o  kojima  Wintersteinova  komisija  nije
uspjela postići sporazum – budućnost općina i izborni sistem.
U  svemu  ostalom,  rekao  je  Visoki  predstavnik,  politički
dogovor  postignut  u  okviru  Wintersteinove  komisije  bit  će
sačuvan.  

“Osnovna  sadržina  prijedloga  Komisije  neće  se  mijenjati,”
rekao je Visoki predstavnik. “Učinit ću sve u mojoj moći, u
skladu  sa  principima  koje  sam  naveo,  da  se  postigne
koncenzus.   Ukoliko  ne  uspijemo  postići  takav  koncenzus,
uradiću ono što se mora uraditi.”   


